
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2605 28-10-2026-ല്‍ മറുപടിയ്ക്ക്

കോഴിക്കോട് ജില്ലയിലെ നൈപുണ്യ പരിശീലന കേന്ദ്രങ്ങൾ

ചോദ്യം ഉന്നയിച്ച അംഗങ്ങൾ

ശ്രീ. സി. കെ. കാസിം

മറുപടി നൽകിയ മന്ത്രി

ശ്രീ. ഷിബു ബേബി ജോൺ

(വനം, വന്യജീവി - നൈപുണ്യ വികസന

വകുപ്പ് മന്ത്രി)

(എ)  കോഴിക്കോട് ജില്ലയിൽ തൊഴിലില്ലാത്ത ചെറുപ്പക്കാർക്കും വീട്ടമ്മമാർക്കും,

ഭിന്നശേഷിക്കാർക്കുമായി എത്ര നൈപുണ്യ പരിശീലന കേന്ദ്രങ്ങൾ പ്രവർത്തിക്കുന്നുണ്ടെന്ന്

വ്യക്തമാക്കാമോ;

മറുപടി: കോഴിക്കോട് ജില്ലയില്‍ കേരള അക്കാദമി ഫോര്‍ സ്കില്‍സ് എക്സലന്‍സിന്റെ കീഴില്‍

പ്രവര്‍ത്തിച്ചു വരുന്ന ജില്ലാ നൈപുണ്യ വികസന കേന്ദ്രം (District Skill Development Centre) മുഖേന

നടത്തി വരുന്ന നൈപുണ്യ പരിശീലനങ്ങള്‍ ജില്ലയിലെ എല്ലാ വിഭാഗം ഗുണഭോക്താക്കള്‍ക്കും

പ്രയോജനപ്പെടുത്താവുന്നതാണ്.    കൂടാതെ കോഴിക്കോട് ജില്ലയില്‍ വ്യാവസായിക പരിശീലന

വകുപ്പിന് കീഴില്‍ ഒരു വനിത ഐ.ടി.ഐ ഉള്‍പ്പെടെ 12 സര്‍ക്കാര്‍ ഐ.ടി.ഐകള്‍

പ്രവര്‍ത്തിക്കുന്നുണ്ട്.

(ബി)  നൈപുണ്യ പരിശീലനങ്ങൾ പൂർണ്ണമായും സൗജന്യമായി നൽകാൻ സർക്കാർ പദ്ധതികൾ

ആവിഷ്‌കരിക്കുമോ;

മറുപടി: വ്യാവസായിക പരിശീലന വകുപ്പിന് കീഴില്‍ പ്രവര്‍ത്തിക്കുന്ന സര്‍ക്കാര്‍ ഐ.ടി.ഐകളില്‍

സൗജന്യമായാണ് നൈപുണ്യ പരിശീലനങ്ങള്‍ നല്‍കി വരുന്നത്.  കൂടാതെ കേരള അക്കാദമി ഫോര്‍

സ്കില്‍സ് എക്സലന്‍സ് മുഖേന പ്രധാന്‍ മന്ത്രി കൗശല്‍ വികാസ്‌ യോജന 4.0 (പി.എം.കെ.വി.വൈ-4.0)

പദ്ധതി പ്രകാരം ഗുണഭോക്താക്കള്‍ക്ക് സൗജന്യ നൈപുണ്യ പരിശീലനങ്ങള്‍ നല്‍കി വരുന്നുണ്ട്.

(സി)  തിരുവമ്പാടി നിയോജക മണ്ഡ‌ലത്തിൽ രണ്ട് സൗജന്യ നൈപുണ്യ പരിശീലനകേന്ദ്രങ്ങൾ

തുടങ്ങുന്ന കാര്യം സർക്കാർ പരിഗണിക്കുമോ?

മറുപടി: തിരുവമ്പാടി നിയോജക മണ്ഡലത്തില്‍ തിരുവമ്പാടി ഐ.ടി.ഐ പ്രവര്‍ത്തിച്ചു വരുന്നുണ്ട്.

പ്രസ്തുത നിയോജകമണ്ഡലത്തില്‍ മറ്റ് നൈപുണ്യ പരിശീലന കേന്ദ്രങ്ങള്‍ തുടങ്ങുന്ന കാര്യം നിലവില്‍

പരിഗണനയില്‍ ഇല്ല.

